
PEMBERITAHU PERTANYAAN DEWAN RAKYAT 

PERTANYAAN : LISAN

DARIPADA TUAN LOKE SIEW FOOK [SEREMBAN]

TARIKH 24.10.2017

SOALAN

Tuan Loke Siew Fook [Seremban] minta MENTERI PENDIDIKAN
menyatakan pendirian Kementerian Pendidikan terhadap penganjuran 
program yang berunsur politik di sekolah seperti yang berlaku di SK 
Putrajaya Presint 14 (1) pada 3 Oktober2017.

JAWAPAN

Tuan Yang di-Pertua,

Program yang dijalankan di SK Putrajaya Presint 14(1) merupakan 

program pertandingan anjuran Kementerian Wilayah Persekutuan 

dengan kerjasama Jabatan Pendidikan Wilayah Persekutuan Putrajaya 

yang bertemakan sambutan kemerdekaan negara ke-60. Program 

tersebut bertujuan melahirkan murid yang peka akan sejarah 

perjuangan kemerdekaan negara, menghargai peranan pemimpin dan 

pertubuhan siasah yang terlibat serta memupuk semangat patriotik. 

Pengisian aktiviti dalam program itu juga adalah bersesuaian dengan 

tema pertandingan yang ditetapkan oleh pihak penganjur.

